
述懷

作者：李通玄　金朝

本作品收錄於《悟真集》

清閑無事志超然，糲食麤衣絶萬緣。

日倦罷看殘畫軸，手慵不續斷琴絃。

息心常是耽詩債，樂性何憑買酒錢。

伸屈任隨緣分過，萍蹤蓬跡度流年。

貧甘鶉結弊袍單，不畏狂風透骨寒。

恐動一身慵洗面，怕勞十指不簪冠。

困眠石榻清還爽，興坐綿窩暖又寬。

頓覺身心人彀外，雨傾徵發不相干。

此金朝作品在全世界都属于公有领域，因为作者逝世已经超过100年，且作品于1931年1

月1日之前出版。

